
ABSTRAK 

 

 

 

Pengaruh Islam telah memainkan peranan yang besar dalam pembentukan seni visual 

Islam di Malaysia. Beberapa elemen seni visual kini telah direka bentuk bagi menepati 

unsur-unsur kesenian Islam. Melalui seni bina masjid, terdapat tiga entiti utama kesenian 

Islam yang ditonjolkan iaitu seni khat, Arabesque dan Corak Geometri. Setiap entiti 

tersebut mempunyai kekuatannya yang tersendiri. Kajian ini berkaitan dengan 

penggunaan corak geometri Islam yang terdapat pada masjid-masjid negeri di 

Semenanjung Malaysia. Masjid adalah lambang bagi agama Islam manakala mihrab, 

mimbar, menara dan kubah adalah antara empat ciri utama yang perlu ada pada setiap 

masjid. Tujuan laporan penyelidikan yang dilakukan ke atas sebelas buah masjid-masjid 

negeri, adalah untuk mengenal pasti, menganalisis dan mengkaji proses penghasilan reka 

bentuk corak geometri Islam berasaskan teori Gestalt, konsep Haqiqah dan Ihsan. Reka 

bentuk kajian ini menggunakan pendekatan kualitatif dan data dikumpul melalui 

pendekatan pemerhatian, temu bual dan foto visual di lapangan. Dapatan kajian 

mendapati reka bentuk corak geometri Islam bagi setiap masjid-masjid negeri di 

Malaysia adalah berbeza antara satu sama lain. Hal ini kerana beberapa buah masjid di 

Semenanjung Malaysia tidak menekankan elemen seni bina Islam di dalam pembinaan 

masjid. Berdasarkan dapatan data yang diperolehi hanya sembilan masjid negeri yang 

menggunakan corak geometri Islam pada kubah, mimbar, menara dan mihrab. Sebelas 

corak geometri yang telah dikenal pasti terdiri daripada corak geometri segi empat sama, 

perulangan 2x segi empat tepat, perulangan segi empat ‘rhombus’, perulangan 2x segi 

empat sama/oktagon, perulangan 2x segi empat sama/oktagon (2x4=8), heksagon dan 

segi empat ‘kite’, dan perulangan 2x segi enam/heksagon (2x6=12), segitiga ‘triangle’ 

dan dektagon. Hasil kajian juga mendapati kebanyakan responden yang di temu bual 

kurang memahami reka bentuk corak geometri Islam. Secara keseluruhannya, hasil kajian 

menunjukkan bahawa reka bentuk corak geometri Islam pada seni bina masjid-masjid 

negeri di Semenanjung Malaysia masih lagi boleh dikembangkan dan diaplikasikan serta 

bahan kajian ini dapat menjadi panduan dan rujukan kepada masyarakat.  

ISLAMIC GEOMETRIC PATTERN DESIGN OF STATE MOSQUE IN 

PENINSULAR MALAYSIA 

 

 

 

 

Islamic influence has played a major role in the formation of the visual arts of Islam in 

Malaysia. Some elements of visual art have been designed to meet the elements of 

Islamic art. Through the architecture of the mosque, there are three entities of Islamic art 

that highlighted which is calligraphy, Arabesque and geometric pattern. Each entity has 

its own strength. The study relates to the use of Islamic geometric patterns found in 

mosques in Peninsular Malaysia. The mosque is a symbol of Islamic identity while 

mihrab, pulpit, minaret and dome are four key characteristics that exist in every mosque. 

The aim of the research on the 11 state mosques in Peninsular Malaysia is to identify, 

analyze and review the manufacturing process design geometric patterns of Islamic using 

Gestalt Theory and Concept of Haqiqah and Ihsan. The design of this study used a 

qualitative approach and data collected through observation, interview and visual photo 

during field work session. Results showed that the design of geometric patterns of Islamic 

mosques for each state in Malaysia is different. This is because some state mosques in 

Peninsular Malaysia do not emphasize the element of Islamic architecture in the 

construction of the mosque. According to findings of the data obtained only nine states of 

mosque using Islamic geometric pattern on the dome, pulpit, minaret and mihrab. Eleven 

geometric patterns have been identified consisting of geometric patterns square, looping 

2x rectangular, looping rectangle 'rhombus', looping 2x square/octagonal, looping 2x 

square/octagonal (2x4 = 8), hexagon and square 'kite', and looping 2x hexagon/hexagon 

(2x6 = 12), triangle and decagon. The study also found that most respondents in 

interviews less understand, especially in Islamic geometric design. In conclusion, the 

results show that the design of geometric patterns in Islamic architecture of state mosques 

in Peninsular Malaysia can be developed and applied, by this study it can be as a 

guideline and a reference to the public. 

BAB 1 

 

 

 

PENDAHULUAN 

 

 

 

1.1 Pengenalan 

 

Bagaimana hebatnya ilmu pengetahuan yang dicapai dan yang akan dicapai oleh 

manusia, namun ianya masih sedikit sekali dibandingkan dengan besar dan luasnya 

alam semesta yang masih belum banyak diketahui dan diterokai oleh manusia (Mohd 

Zamir, 2008 ). Manakala, kewujudan ilmu seni timbul hasil daripada fitrah manusia 

yang sukakan keindahan dan ianya menjadi ciri utama kesenian dari perspektif Islam. 

Konsep keindahan bererti rasa yang menggembirakan, menyenangkan, memuaskan 

dan dihargai tanpa melangkaui batas-batas syariat Islamiah (Kulaz, 2010).  

 

Kajian yang dijalankan ini adalah untuk mengenal pasti, memahami reka 

bentuk geometri Islam yang di reka bentuk pada seni bina masjid-masjid negeri di 

semenanjung Malaysia. Salah satu ciri utama dalam seni bina Islam adalah keunikan 

dan keindahan dari sudut perletakkan rekabentuk geometri, khat dan arabesques. 

Konsep reka bentuk geometri Islam membawa kepada kemahiran di dalam 

keintelektualan seni di mana geometri merupakan ilmu sains yang membuka laluan 

kepada salah satu gerbang keilmuan yang menjadi punca dan asas ilmu matematik 

(Ainun Jariah, 2006). Menurut beliau lagi ilmu-ilmu ini tidak ada pertalian dengan 

agama, menolak tidak menafikan pun tidak. Ia merupakan ilmu yang berdasarkan 

pembuktian (burhan) dalil dan bukti.  

 

Hari ini, rekabentuk geometri Islam di aplikasikan secara universal ke atas 

logam, kayu, seramik, tekstil, permaidani, miniatur dan sebagai dekorasi atau hiasan 

dalaman senibina dengan kaedah yang dirumuskan dengan jelas serta menggabungkan 

sistem adaptasi komposisi yang membolehkan kepelbagaian variasi dan inovasi. 

 

Bagi umat Islam di seluruh dunia dan di Malaysia khasnya, perkataan masjid 

adalah tidak asing dalam kehidupan seharian. Ini kerana masjid merupakan satu 

institusi yang berperanan sebagai tempat untuk menjalankan ibadah solat dan tempat 

melakukan aktiviti sosial serta kemasyarakatan. Menurut Shaikh Ali (2003:3), 

perkataan masjid bermaksud tempat sujud iaitu tempat melaksanakan ibadah serta 

menyatakan pengabadian yang tulus ikhlas kepada Allah s.w.t sebagai tuhan yang 

satu-satunya layak disembah. 

 

Senibina masjid secara amnya, boleh ditafsirkan sebagai reka bentuk senibina 

yang melambangkan sesuatu kebudayaan yang berasaskan agama Islam. Tetapi ia 

bukanlah dari hasil senibina sesuatu bandar atau tempat. Ia adalah hasil daripada 

berbagai tempat dan kebudayaan. Jika diteliti bangunan-bangunan yang didirikan oleh 

orang-orang Islam di seluruh dunia, hampir semua senibinanya mempunyai ciri-ciri 

yang sama (Hamdan, 1992), terutamanya reka bentuk geometri. Oleh kerana itu, skop 

kajian bagi penyelidikan ini adalah berkisar hanya kepada proses mengenalpasti reka 

bentuk geometri Islam yang dibina secara teknikal pada reka bentuk dalaman masjid-

masjid yang berada di Semenanjung Malaysia. 

 

 

1.2 Pernyataan Masalah 

 

Bagi umat Islam di Malaysia, perkataan masjid sentiasa dikaitkan dengan tempat 

melakukan ibadah solat sahaja. Namun, masjid sebenarnya juga berperanan sebagai 

tempat menjalankan aktiviti keagamaan, pendidikan serta kemasyarakatan. Institusi 

masjid telah lama wujud semenjak zaman Rasulullah s.a.w lagi dan telah menjadi 

formal di Madinah iaitu ketika baginda ke kota Madinah dalam peristiwa Hijrah. 

 

 Apabila kita merujuk kepada reka bentuk hiasan dalaman geometri Islam yang 

ada di dalam masjid, sering kali kita terfikir bagaimanakah proses menghasilkannya 

terjadi dan apakah yang tersirat disebalik setiap reka bentuk geometri tersebut? 

Kreativiti dalam menghasilkannya pula, merupakan pengolahan hasil reka bentuk 

gometri Islam, yang akan memberikan  maksud tertentu dan berbeza sebagai mesej 

yang ingin disampaikan kepada pengunjung yang hadir di dalam masjid. Dalam masa 

yang sama didapati dari analisis awal ke lapangan hampir semua kakitangan masjid 

yang sempat ditemubual berhubung dengan kesenian Islam, amat kurang 

pengetahuannya untuk menerangkan dengan lebih jelas berkaitan dengan reka bentuk 

geometri Islam. Natijahnya, semakin sukar bagi para penggiat seni Islam, 

penggunjung atau pelancong untuk mengetahui segala informasi berkaitan dengan 

seni Islam di Malaysia terutamanya reka bentuk geometri Islam.  

 

Dalam kajian ini pengkaji ingin mengenalpasti akan penggunaan reka bentuk 

geometri Islam di setiap masjid-masjid negeri di Semenanjung Malaysia iaitu dari 

sudut nilai-nilai estetiknya, susun aturnya dan elemen-elemen yang digunakan pada 

rekabentuk dan corak geometri. Dalam kajian ini juga, pengkaji akan mengenalpasti 

akan mesej yang hendak disampaikan kepada pengguna berpandukan kepada reka 

bentuk corak yang telah wujud sejak sekian lamanya di sekeliling hiasan luar dan 

dalaman masjid. Ini adalah kerana, reka bentuk geometri yang ada di setiap masjid 

bukanlah sekadar untuk dinikmati keindahannya atau dilihat semata-mata tetapi 

keindahan reka bentuk dan corak geometri perlu difahami dan di terokai. Hari ini 

corak geometri Islam pada masjid-masjid semakin hari semakin bertambah begitu 

juga penggunaan khat seperti: khat Nasakh, Thuluth, Kufic, Riqa’ dan arabesque.  

 

 

1.3  Tujuan Kajian 

 

Kajian ini bertujuan untuk mengenalpasti, menganalisis, serta mengenalpasti proses 

penghasilan reka bentuk dan corak geometri pada masjid-masjid negeri di 

Semenanjung Malaysia.  

1.4  Objektif Kajian 

 

Secara keseluruhannya, kajian ini mempunyai tiga objektif utama seperti berikut: 

1. Mengenalpasti reka bentuk dan corak geometri Islam dalam senibina 

masjid-masjid negeri di semenanjung Malaysia 

2. Menganalisis rekabentuk corak geometri Islam yang digunakan pada 

senibina masjid-masjid negeri di Semenanjung Malaysia. 

3. Mengenalpasti proses penghasilan reka bentuk corak geometri Islam di 

dalam masjid-masjid negeri di Semenanjung Malaysia. 

 

 

1.5 Persoalan Kajian 

 

Untuk mencapai tiga objektif kajian yang telah ditetapkan ini, beberapa 

persoalan kajian dibina seperti berikut: 

 

1. Apakah reka bentuk corak geometri Islam yang terdapat pada senibina 

masjid-masjid negeri di Semenanjung Malaysia. 

2. Apakah reka bentuk corak geometri Islam yang digunakan pada 

senibina masjid-masjid negeri di Semenanjung Malaysia. 

3. Bagaimanakah proses penghasilan reka bentuk corak geometri Islam 

dihasilkan pada senibina masjid-masjid negeri di Malaysia di hasilkan.  

1.6 Kerangka Teoretis Kajian 

 

Kerangka teoretis kajian dapat dilihat dalam Rajah 1.1, ia dibina untuk 

memperoleh data bagi menjawab segala persoalan kajian. Teori yang 

digunakan dalam kajian ini adalah Teori Gestalt dan Konsep yang digunakan 

dalam kajian ini pula adalah konsep Haqiqah dan Ihsan, terdapat beberapa 

prinsipal yang terdapat dalam teori dan konsep yang dirangka, ini dapat 

membantu dalam perlaksaan kajian ini. 

 

 

 

 

Rajah 1.1.  Kerangka Teoretis Kajian. Diubahsuai daripada Gestalt Teori dan 

Nakula.1990 

1.7 Kepentingan Kajian 

 

Hasil  kajian ini dapat menunjukkan tentang bagaimana proses rekabentuk dan corak 

geometri Islam dihasilkan serta diaplikasikan di masjid-masjid negeri di Semenanjung 

Malaysia. Disamping itu, dengan penemuan dapatan data ini akan dapat menimbulkan 

rasa minat dan dalam masa yang sama memberikan input baru dalam kalangan pereka 

bentuk, sarjana, penyelidik, penggemar seni Islam dan para pelajar dalam 

meningkatkan lagi kesenian Islam di Malaysia terutama untuk generasi akan datang. 

Kajian ini juga penting kerana dijangka dapat membantu pihak Kementerian Pelajaran 

dalam mempertingkatkan pengajian tamadun atau pengajian Islam di sekolah. Selain 

itu kajian ini dapat membantu pihak sekolah memartabatkan budaya celik seni dalam 

reka bentuk Islam. Di mana, reka bentuk motif seperti geometri, arabesque, dan khat 

boleh dimasukkan dalam silibus sekolah menengah rendah dan sekolah agama harian, 

terutamanya dalam mata pelajaran seperti; Pendidikan Seni Visual, Lukisan Teknikal, 

Kemahiran Hidup, Pendidikan Islam, Sejarah, Sains dan Matematik. 

Walaubagaimanapun, pendedahan awal tentang proses penghasilan motif-motif 

tersebut perlu diterapkan kepada para pendidik sebelum ianya dapat diajar dan 

diaplikasikan kepada para pelajar di sekolah. 

 

Secara keseluruhannya di dapati masih kurang penyelidikan yang dijalankan 

dalam bidang khususnya seni Islam di Malaysia. Ini menunjukkan bahawa bahan 

pengkajian dan penulisan ini sedikit sebanyaknya dapat membantu memberi 

gambaran secara lebih jelas berhubung peranan reka bentuk geometri Islam yang 

sedia ada. 

 


